
Sazetak

Parlamentarni nadzor nad sektorom sigurnosti predstavlja jedan od glavnih principa
demokratskog drusStva i drzave. U praksi, vaznost ovog koncepta ogleda se u jacanju niza
instrumenata putem ¢ije primjene se nastoji osigurati efikasan parlamentarni nadzor i kontrola
nad institucijama odbrane i sigurnosti, posebno u zemljama koje prolaze kroz tranzicijski

proces.

U Bosni i Hercegovini, parlamentarni nadzor sigurnosnog sektora, uprkos evidentnom
napretku u provodenju nadzorne funkcije, jo§ uvijek nije dostigao svoju punu efikasnost. Za
potrebe ovoga projekta, Centar za sigurnosne studije pripremio je Nacrt izvjestaja koji ima za
cilj da pruzi procjenu ucinkovitosti rada parlamentarnih komisija s osvrtom na ispunjavanje
klju¢nih nadleznosti u demokratskom nadzoru sigurnosnog sektora tokom 2012. godine.
Stoga, predlozeni Nacrt izvjeStaja nastoji doprinijeti unaprjedenju ambijenta ukupnog
kvaliteta i efikasnosti provodenja parlamentarnog nadzora nad sigurnosnim sektorom u BiH.
Ovaj segment involviranosti civilnog druStva bitan je radi postizanja vete odgovornosti i
transparentnosti u radu pojedinih institucija odbrane i sigurnosti nad kojima Parlamentarne

komisije, u skladu sa vazeCom zakonskom regulativom, vrse parlamentarni nadzor.

Ocekujemo da ¢e nalazi i preporuke iz ovog izvjeStaja potaci kvalitetnu i intezivnu raspravu
medu ¢lanovima parlamentarnih komisija i predstavnicima iz institucija odbrane 1 sigurnosti 0
potrebi planiranja i sprovodenja efikasnijeg parlamentarnog nadzora nad sektorom sigurnosti

u narednom periodu.




. Zakonodavni okvir

Parlamentarni nadzor i kontrola nad sektorom sigurnosti u BiH* omoguéeni su Ustavom BiH,
ustavima entiteta, te zakonima (Zakon o odbrani BiH?, Zakon o Obavjestajno-sigurnosnoj
agenciji BiH® Zakon o zadtiti tajnih podataka) i pravilnicima oba doma Parlamentarne
skupstine BiH. Ustav Bosne i Hercegovine propisuje da je Parlamentarna skupstina nadlezna
za: ,,Odlucivanje o izvorima i iznosu sredstava za rad institucija Bosne i Hercegovine i za
medunarodne obaveze Bosne 1 Hercegovine; te za odobravanje budzeta za institucije Bosne i
Hercegovine“.4 Nadzor 1 kontrola budzeta vidljiva je kroz rad nekoliko komisija
Parlamentarne skupstine Bosne i Hercegovine: Komisije za budzet i finansije oba doma PS
BiH, te Zajednicke komisije za odbranu i sigurnost BiH i Zajedni¢ke komisije za nadzor nad
radom OSA-¢ BiH. S obzirom da je u nasem fokusu analize rad dviju parlamentarnih komisija
(Komisije za odbranu i sigurnost i Komisije za nadzor nad radom OSA-e) koje imaju
kompetencije za provodenje parlamentarnog nadzora nad sektorom sigurnosti, u nastavku
ukazujemo na pregled zakonske regulative kojom su poblize definisane uloge i nadleznosti

ovih Komisija.

Poslovnicima oba doma PS BiH uredeno je da je nadleznost Zajednicke komisije za odbranu i
sigurnost BiH da ,,razmatra i prati provedbu sigurnosne i odbrambene politike BiH, da prati
rad 1 razmatra izvjeStaje Ministarstva odbrane, Ministarstva sigurnosti i drugih izvr$nih tijela
koja se bave pitanjima iz podrucja odbrane i sigurnosti, te da razmatra izvjestaje o izvrSenju
budzeta za odbranu i izvjeStaje o reviziji institucija iz oblasti sigurnosne i1 odbrambene
politike Bosne i Hercegovine®.” U skladu sa Poslovnicima oba doma PS BiH® Zajednicka
komisija za nadzor nad radom OSA-¢ zaduzena je da nadzire zakonitost rada Obavjestajno-
sigurnosne agencije Bosne i Hercegovine, da vrsi budzetsku kontrolu i posebno analizira
nacine troSenja budzetskih sredstava ove agencije. U Poslovnicima je osim citiranja Zakona o

OSABIH dodan jo$ jedan stav koji glasi: ,,Komisija za nadzor nad radom OSA-e razmatra i

! Reformom sigurnosnog sektora u BiH stvoreni su uslovi za utvrdivanje parlamentarnog nadzora u podrugju
odbrane i sigurnosti na drzavnom nivou. U skladu s tim, poCetkom 2004. godine su u Parlamentarnoj skupstini
osnovana dva radna tijela oba doma Parlamentarne skupstine, u nastavku Zajedni¢ka komisija za odbranu i
sigurnost i Zajednicka komisija za nadzor nad radom Obavjestajno-sigurnosne agencije Bosne i Hercegovine.

% Vise o ovome vidjeti na: http://www.mod.gov.bafiles/file/zakoni/Zakon-o-odbrani-bs.pdf.

¥ Vise o ovome vidjeti na: http://www.osa-oba.gov.ba/zakonbos.htm

* Ustav BiH, ¢lan IV, stav b) i c).

® Poslovnik Predstavni¢kog doma PS BiH, €. i Poslovnik Doma naroda PS BiH &l.

® Poslovnik Predstavni¢kog doma PS BiH, ¢l. i Poslovnik Doma naroda PS BiH &l.



http://www.mod.gov.ba/files/file/zakoni/Zakon-o-odbrani-bs.pdf
http://www.osa-oba.gov.ba/zakonbos.htm

druga pitanja iz oblasti rada Agencije, u skladu sa Zakonom o OSABIH, i drugim zakonima iz

kojih proisti¢e odgovarajuéa nadleznost’.

U aktuelnom sazivu, obje komisije Parlamentarne skupstine se sastoje od 12 ¢lanova od kojih
po Sest dolazi iz svakog od dva Doma. Radom komisija rukovode po jedan predsjedavajuéi i
njegova dva zamjenika koji su iz reda sva tri konstitutivna naroda. Isti ¢lanovi komisija su
zbog malog broja predstavnika i delegata u PSBIH ukljuceni i u rad mnogih drugih
parlamentarnih komisija. Od ukupnog broja ¢lanova, u Komisiji za odbranu i sigurnost
zastupljena su Cetiri Zenska c¢lana odnosno Predsjedavajuca, prvi zamjenik, jedan c¢lan
komisije za odbranu i sigurnost i sekretar komisije, dok su u Komisiji za nadzor nad radom

OSA-e¢ zastupljena dva zenska ¢lana, jedan ¢lan i sekretar komisije.

Kao §to je navedeno, pored poslovnika o radu Komisija, odredene odredbe o radu i
nadleZnostima Komisija date su i kroz pojedine zakone. Tako, Zakon o odbrani BiH propisuje
da ,,Parlamentarna skupsStina BiH vr$i demokratsku parlamentarnu kontrolu nad Oruzanim
snagama 1 svim institucijama odbrane na nivou BiH, pri ¢emu je Ministar odbrane BiH
odgovoran da Parlamentarnoj skups$tini BiH i Komisiji za odbranu i sigurnost podnosi

izvjestaj o pitanjima koja su u nadleznosti ovoga ministarstva.*®

U dijelu zakonske regulative kojom se neposredno utvrduje parlamentarna kontrola rada nad
obavjestajno-sigurnosnim sektorom, vazno je spomenuti nekoliko odredbi iz Zakona o OSA.

Clanom 18. ovog Zakona®

utvrdene su zakonske odredbe o izboru i imenovanju
Predsjedavajuceg i ¢lanova Komisije za nadzor nad radom OSA-e pri ¢emu je precizirano da
se na ¢elu Komisije nalazi Predsjedavajuci koji je izabran iz reda ¢lanova komisije i on mora
biti ¢lan stranke zastupljene u jednom od domova PS BiH koja nije dio vladajuc¢e koalicije.
Nadalje, ¢lanom 19. Zakona o OSA utvrduje se nadleznost Zajednicke komisije za nadzor nad
radom OSA-e da ,,vr$i nadzor nad zakonito$¢u rada Agencije, odrzava rasprave o imenovanju
generalnog direktora i zamjenika generalnog direktora Agencije i daje miSljenja 0 tom
imenovanju, razmatra izvjeStaje predsjedavajueg o pitanjima iz njegove nadleznosti,
ukljucujuci mjere preduzete u cilju rjeSavanja svih problema u Agenciji utvrdenih prilikom

provodenja inspekcijske kontrole, revizije ili istrage, razmatra izvjestaje generalnog direktora

” Clan 55 Poslovnika Predstavni¢kog doma, odnosno &lan 49 Poslovnika Doma naroda.
® Vise 0 ovome vidjeti na: http://www.mod.gov.ba/files/file/zakoni/Zakon-o-odbrani-bs.pdf
% http://www.osa-oba.gov.ba/zakonhr.htm



http://www.mod.gov.ba/files/file/zakoni/Zakon-o-odbrani-bs.pdf

o radu i troSkovima Agencije, te posebno analizira nacin troSenja budzetskih sredstava i1 daje
misljenje o detaljnom prijedlogu budzeta Agencije. U dijelu parlamentarne kontrole rada nad
OSA, nadleznost komisije nad utroSkom budzetskih sredstava je mozda i1 najznacajnije
sredstvo kontrole koji ona povremeno upotrebljava. Na osnovu analize utroska budzetskih
sredstava, Komisija daje misljenje na budzet koji predlaze OSA, kao Sto je to predvideno

zakonom.” 1°

Clanom 20. Zakona o OSA, Komisiji za nadzor nad radom OSA-e je data nadleznost da
istrazi rad Agencije ukoliko sumnja da je OSA djelovala protivno zakonu. To podrazumijeva
da Komisija moZze pristupiti relevantnoj dokumentaciji i ukoliko utvrdi da je rad Agencije
nezakonit moze zahtijevati od predsjedavajuc¢eg Vije¢a ministara ili generalnog direktora da
otpo¢nu sluzbenu istragu. Isto tako, Komisija za nadzor nad radom OSA-e moze da zahtijeva
od predsjedavajuceg Vijeca ministara ili generalnog direktora da je usmenim putem izvijeste
0 rezultatima takvih istraga. U tom svojstvu, vazan je i Zakon o zastiti tajnih podataka
(ZOZTP) koji ¢lanom 77.*" daje moguénost Komisiji za nadzor nad radom OSA-e da provodi
ispitivanja, istrage, sasluSanja, te zahtjeva odgovornost nadleznih organa (ministara BiH) i do

mjere u kojoj se traZi njegova smjena.

I1. Zakonodavne aktivnosti parlamentarnih komisija

U dijelu zakonodavnih aktivnosti, Komisija za odbranu i sigurnost je tokom 2012. godine
realizirala najve¢im dijelom zadatke utvrdene Orijentacionim radnim planom. U svojstvu
nadleZne komisije, razmatrala je ukupno 3 prijedloga zakona:

- Prijedlog zakona o izmjeni zakona o Drzavnoj agenciji za istrage i zastitu (druga

komisijska faza) i uputila ga u dalju parlamentarnu proceduru ;

% Vise o ovome vidjeti na: http://www.0sa-oba.gov.ba/zakonbos.htm

1 Clanom 77. ZOZTP Komisija je, izmedu ostalog, nadlezna za: - vr$enje nadzora nad primjenom Zakona
od strane institucija Bosne i Hercegovine, entitetskih i organa na ostalim nivoima drzavne organizacije
Bosne i Hercegovine, - odrzavanje rasprave i razmatranje izvjeS$taja Ministarstva sigurnosti BiH, odnosno
Ministarstvo odbrane BiH, te Drzavnog sigurnosnog organa o izdavanju dozvola, sigurnosnim provjerama i
ostalim aspektima primjene Zakona, - provodenje istraga o radu Ministarstva sigurnosti BiH, odnosno
Ministarstva odbrane BiH, o pitanju izdavanja dozvola, o radu OSABIH o pitanju sigurnosnih provjera, i
podacima drugih drzava, medunarodnih ili regionalnih organizacija, - za trazenje od nadleznih organa iz Zakona,
posredstvom predsjedavajuceg Komisije, osiguranja stru¢nih savjeta potrebnih za obavljanje duZznosti nadzora, i
- ostale aktivnosti usmjerene ka osiguravanju potpunog provodenja Zakona.



http://www.osa-oba.gov.ba/zakonbos.htm

- Prijedlog zakona o protivminskom djelovanju u BiH (druga komisijska faza, (predlagac
Vijece ministara); i
- Prijedlog zakona o parlamentarnom nadzoru u oblasti odbrane i sigurnosti (prva

komisijska faza, predlaga¢ Komisija za odbranu i sigurnost).

Prva dva predlozena Prijedloga Komisije nisu dobila potrebnu podrsku u parlamentarnoj
proceduri, tako da je izjasnjavanje o njima odgodeno do daljnjeg, odnosno do dostavljanja
dodatnih informacija i posebnih izvjestaja koji su u vezi sa ovim prijedlozima. Zanimljivo je
da su clanovi Komisije za odbranu i sigurnost u drugoj komisijskoj fazi u raspravi o
prijedlogu zakona o protivminskom djelovanju u BiH ulozili ¢ak osam amandmana.
Predlozenim amandmanima, definiran je sadrzaj protivminskog djelovanja, uspostava
organizacionih jedinica Agencije za protivminsko djelovanje i nacin rukovodenja Agencijom.
Medutim, kao S§to ranije smo naveli, izjasnjavanje o ovom Prijedlogu zakona (u drugom
Citanju) nije rezultiralo potrebnom entitetskom ve¢inom. Njihovo razmatranje je odgodeno za
neke od narednih sjednica domova PS BiH, shodno ¢emu se svi prijedlozi zakona jo$ uvijek

nalaze u zakonodavnoj proceduri Parlamentarne skupstine.

Treci Prijedlog zakona koji je predlozila Komisija takoder nije usvojen u o¢ekivanom roku.
Isti je proSao parlamentarnu proceduru u prvom c¢itanju, ali je na isti znacajne primjedbe
iznijelo Ministarstvo sigurnosti BiH, pa je tako odluceno da se prije njegovog upucivanja u
daljnju parlamentarnu proceduru obave konsultacije sa predstavnicima MoS, te da se pokusa

pronaci rjeSenje prije nastavka parlamentarne procedure.

Imaju¢i u vidu sveobuhvatnost 1 zna¢aj ovoga Prijedloga zakona posebno ¢emo se osvrnuti na
razloge i proceduru njegove pripreme. Za izradu teksta prijedloga zakona o parlamentarnom
nadzoru, Komisiji za odbranu i sigurnost podrsku su pruzili NATO $tab Sarajevo i Misija
OSCE-a u BiH. Rad na tekstu ovog Prijedloga zvani¢no je zapoceo u februaru 2012. godine, a
finaliziran je njegovim dostavljanjem u parlamentarnu proceduru od strane c¢lanova
Zajednicke komisije za odbranu i sigurnost BiH u novembru 2012. godine. Vazan aspekt ovog
zakona, po misSljenju predlagaca, ogleda se na primjeru nekoliko odredbi koje u odnosu na
postojecu zakonsku regulativu afirmiSu Zajedni¢ku komisiju za odbranu i sigurnost kao

klju¢no tijelo Parlamentarne skupStine koje ¢e obavljati parlamentarni nadzor u oblasti




odbrane i sigurnosti.*? Opredjeljenje za ovu zakonsku inicijativu baziralo se i na pozitivnim
iskustvima susjedne Republike Crne Gore, koja je 2011. godine prepoznala potrebu da ovo
podrucje djelovanja reguliSe posebnim Zakonom o parlamentarnom nadzoru, praveéi time
iskorak u izgradnji cjelovitog i savremenog sistema sigurnosti u odnosu na druge zemlje u

regionu.

Prvi put, predlozenim zakonom su taksativno i precizno nabrojane institucije koje ¢e biti
predmetom parlamentarnog nadzora Komisije za odbranu i sigurnost. Novina je da
predlozeni zakon utvrduje i odredbe o procesu pokretanja parlamentarnih istraga, gdje se
shodno ¢lanu 28. Prijedloga zakona o parlamentarnom nadzoru kaze da je obaveza nadziranih
institucija da prema zahtjevu Komisije za odbranu i sigurnost dostave trazenu dokumentaciju
u roku od 30 dana. Ovaj €lan je od posebnog znaaja za buduci rad Komisije, uzimajuci u
obzir da su prethodna iskustva parlamentarnih istraga zahtijevala vise vremena u prikupljanju

dokumentacije neophodne za daljnji tok istraga.

U dijelu zakonodavnih aktivnosti, Komisija za nadzor nad radom OSA-e takoder se obavezala
da u skladu s Planom rada za 2012. godine pripremi i uputi u parlamentarnu proceduru
nekoliko zakonskih prijedloga, od kojih u prvom redu: Zakon o parlamentarnom nadzoru (jer
ova Komisija nije obuhvacena Prijedlogom zakona o parlamentarnom nadzoru ¢iji je
predlaga¢ Komisija za odbranu i sigurnost), izmjene i dopune Zakona o OSA, te izmjene i
dopune Zakona o zastiti tajnih podataka. No, buduci da su politicka dogadanja u 2012. godini
znacajno usporila dinamiku rada ove Komisije, jer je formiranje nove parlamentarne vecine
trajalo duze od Sest mjeseci, to je samim tim dovelo u upitnost i legitimitet rada Komisije.
Naime, zakon predvida da na celu Komisije mora biti predstavnik opozicije a kako se ova
odredba nije mogla ispoStovati, tako je 1 Komisija svoj rad morala podrediti novonastalim
politickim okolnostima. Stoga se veci dio planiranih aktivnosti, ukljucujuéi 1 iniciranje ovih
zakonskih prijedloga, nije moglo ispoStovati u zacrtanim vremenskim rokovima, te je shodno

tome zakonodavna uloga Komisije u potpunosti izostala.

12 Vidjeti &lan 3. Prijedlog zakona o parlamentarnom nadzoru u oblasti odbrane i sigurnosti.




I11. Nadzorna aktivnost: nadzorni alati komisija i njihov uticaj na odgovornost izvrSnih

struktura

Prema Poslovnicima oba doma Parlamentarne skupstine BiH, Komisija za odbranu 1 sigurnost
prati rad 1 razmatra izvjeStaje ,,Stalnog komiteta za vojna pitanja, Ministarstva odbrane,
Ministarstva sigurnosti i drugih izvr$nih tijela koja se bave pitanjima iz oblasti sigurnosti i

odbrane*!?

. Iz zapisnika sa odrzanih sjednica, uocili smo da je Komisija za odbranu i
sigurnost imala veoma veliki broj tacaka dnevnog reda po sjednici u odnosu na ove aktivnosti.
Tako je Komisija za odbranu i sigurnost na dnevnom redu 10. i 11. sjednice u isto vrijeme
razmatrala Informaciju o netransparentnom unistavanju dokumentacije Ministarstva vanjskih
poslova, Izvjestaj o radu Zajednicke komisije za odbranu i sigurnost BiH za 2011. godinu,
Orijentacioni radni plan za 2012. godinu, IzvjeStaj o radu Odbora za Zalbe gradana PSBIH,
Izvjestaj o radu za 2011. i Plan rada za 2012. Nezavisnog odbora kao nezavisnog tijela
policijske strukture, te Izvjestaj o radu parlamentarnog vojnog povjerenika za 2011. godinu.
Budu¢i da su ovo bitni dokumenti preko kojih se Komisija za odbranu i sigurnost upoznaje sa
radom nadziranih subjekata, ovakva praksa razmatranja i analize izvjeStaja u relativho

kratkom vremenu, dovodi u pitanje temeljitost nadzora nad radom institucija nad kojima

Komisija za odbranu i sigurnost provodi parlamentarni nadzor.

U dijelu parlamentarnog nadzora, Komisija za odbranu i sigurnost je shodno Poslovnicima
oba doma Parlamentarne skups$tine BiH takoder zaduZena i za pitanja uceS¢a oruZanih snaga,
policijskih 1 drzavnih sluzbenika u operacijama podrSke mira u svijetu. Iz izvjestaja o radu
komisije za 2012. godinu vidljivo je da je Komisija za odbranu i sigurnost u dva navrata
razmatrala odluke o uceS¢u pripadnika OruZanih snaga, policijskih i drZzavnih sluZbenika iz
BiH u operacijama podr$ske miru. Prva odluka je bila o upuéivanju policijskih sluzbenika iz
Bosne i Hercegovine u transformiranoj UNMIS misiji (Sudan) i druga o upuéivanju jedinice
vojne policije Oruzanih snaga Bosne 1 Hercegovine u operaciji Snage medunarodne
sigurnosne pomo¢i u Islamskoj Republici Afganistan. U oba navrata Komisija je usvojila
zakljucke 1 uputila ih domovima PS na usvajanje, koji su se pozitivno odredili prema ovim

odlukama. Medutim, tokom ovih procedura uocljivo je da su neke procedure kasnile, pa je

B3 Pod drugim izvrénim tijelima podrazumijevaju se: Ministarstvo vanjske trgovine i ekonomskih odnosa BiH,
Ministarstvo civilnih poslova BiH i druge agencije koje djeluju samostalno ili u sastavu drugih ministarstava
koja se ti¢u pitanja odbrane i sigurnosti.

Vise o ovome vidjeti na: : https://www.parlament.ba/Default.aspx?langTag=bs-BA&pril=b



https://www.parlament.ba/Default.aspx?langTag=bs-BA&pril=b

tako Dom naroda svoju saglasnost za upucivanje jedinice vojne policije u Afganistan donio

kada je ova jedinica ve¢ bila poslana na izvrSenje zadatka.

Planom rada za 2012. godinu, Zajedni¢ka komisija za odbranu i sigurnost BiH je u cilju

ispunjavanja funkcije parlamentarnog nadzora predvidjela izvrSenje 11 terenskih posjeta

prema institucijama BiH:

Posjeta Ministarstvu odbrane BiH i Zajednickom Stabu OSBiH u okviru demokratskog
parlamentarnog nadzora, planirana za | kvartal 2012. godine;

Posjeta Ministarstvu sigurnosti BiH i Operativno-komunikacijskom centru 112,
planirana za Il kvartal 2012. godine.

Posjeta Komandi 4. pje$adijske brigade OSBiH Capljina i Regionalnom uredu ,Jug” GP
BiH; planirana za Il kvartal 2012. godine.

Posjeta Drzavnoj agenciji za istrage i zaStitu — SIPA, planirana za Il kvartal 2012.
godine.

Posjeta Agenciji za forenzic¢ka ispitivanja i vjeStaCenja, planirana za Il kvartal 2012.
godine.

Posjeta Agenciji za policijsku podrsku u sklopu demokratskog parlamentarnog zakona
sektora sigurnosti, planirana za lll kvartal 2012. godine.

Posjeta Komandi brigade za podrsku OSBiH — Rajlovac, planirana za Ill kvartal 2012.
godine.

Posjeta policiji Bréko Distrikta BiH, planirana za Il kvartal 2012. Godine.

Posjeta Regionalnom uredu GP ,Sjeveroistok”, planirana za Ill 2012. Godine.

Posjeta Direkciji za koordinaciju rada policijskih tijela BiH, planirana za Il 2012.
godine.

Posjeta MVTEOBIH i razgovor o temi: “lzvoz/uvoz naoruzanja i vojne opreme, stanje i

problemi” i prezentacija sistema “Tracker 7.0”, planirana za IV kvartal 2012. godine.

Od planiranih jedanaest, u predvidenom vremenskom roku, realizovane su samo dvije

terenske posjete: posjeta Ministarstvu odbrane BiH i posjeta Drzavnoj agenciji za istrage i

zastitu — SIPA. Za ostale tri posjete koje je Komisija za odbranu i sigurnost realizovala prema

Direkciji za koordinaciju policijskih tijela BiH, prema Komandi Brigade takticke podrske

Oruzanih snaga BiH i prema Ministarstvu sigurnosti BiH, uocili smo visemjesecna kasnjenja




u odnosu na planirane rokove. Posjeta Centru za mirovne operacije — PSOTC koja nije bila

prvobitno planirana je takoder realizovana u toku 2012. godine.

Na sluzbenoj stranici Komisije za odbranu i sigurnost trenutno dostupna su samo dva
izvjeStaja o obavljenim posjetama, jedan koji se odnosi na Direkciju za koordinaciju
policijskih tijela i drugi o posjeti Ministarstvu odbrane BiH. S obzirom da za veéi broj
realizovanih posjeta nisu dostupni podaci, ostaje nedovoljno jasno da li je Komisija za
odbranu 1 sigurnost zadovoljna zateCenim stanjem ili nije dovoljno koristila svoje ovlasti na

unaprjedenju nadzora nad radom ovih institucija.

Sagledavajuci rad Komisije za nadzor nad radom OSA-e u 2012. godini, a imajuéi u vidu gore
navedene okolnosti, uocljivo je da Komisija za nadzor nad radom OSA-e nije mogla vrSiti
sistematski nadzor nad OSA, niti biti u mogu¢nosti da realizuje posjete prema organizacijskim
cjelinama OSABIH." Sli¢an odnos uo&en je i u prethodnom periodu, jer je Komisija i u 2011.

godini od planiranih osam posjeta realizovala samo jednu nadzornu posjetu prema OSA.

Takoder, tokom 2012. godine nije razmatran ni godis$nji izvjestaj predsjedavajuc¢eg Vijeca
ministara BiH o aktivnostima Agencije za 2011. godinu, iako je na to obavezuje ¢lan 19.
Zakona o Obavjestajno — sigurnosnoj agenciji BiH. Ponovno je izrazeno i1 kasnjenje u
dostavljanju zakonom propisanih materijala na razmatranje Komisiji, od strane PredsjedniStva
BiH i Vije¢a ministara BiH. Ova kaSnjenja ve¢ nekoliko godina uzrokuju ozbiljne posljedice
na rad OSABIH, te je OSA prinudena da u nedostatku GodiSnje platforme o obavjestajno-
sigurnosnoj politici BiH radi na osnovu proslogodisnjih ili ¢ak starijih Platformi, Sto njezin
rad ¢ini nelegalnim, ili u najboljem slucaju polulegalnim. Tako Godisnja platforma o
obavjestajno-sigurnosnoj politici BiH nije usvojena ni za 2011. godinu, dok je zakonski rok za
njeno donoSenje istekao u novembru 2011. godine. Imajuéi u vidu konstantno neispunjavanje
ove obaveze od Vije¢a ministara, Komisija za nadzor nad radom OSA preuzela je inicijativu
da u skladu s Planom rada razmotri ovaj materijal do kraja februara 2012. godine. Medutim,
do danasnjeg dana ova aktivnost nije realizovana, niti je bila predloZzena na dnevnom redu

odrzanih sjednica Komisije za nadzor nad radom OSA-e u 2012. godini.

U skladu s Planom rada za 2012. godinu, Komisija za nadzor nad radom OSA je u cilju ispunjavanja funkcije
nadzora predvidjela nekoliko posjeta prema organizacionim cjelinama OSA, i to: PosjetaTerenskom uredu u
Brékom, Centru za obuku u Banja Luci, Terenskom uredu u Mostaru te sjedistu OSABiIH u Sarajevu i Interfejs
centru.




U manjem obimu, nego $to je predvideno Planom rada za 2012. godinu, Komisija za nadzor
nad radom OSA je razmatrala nekoliko izvjestaja, i to: lzvjestaj o radu Zajednicke komisije za
nadzor nad radom OSA-e za 2011. godinu, lzvjeStaj o sluzbenom putovanju u Republiku
Tursku, lzvjeStaj o odrzanoj radionici na Jahorini u 2011. godini, lzvjeStaj o obavljenoj
nadzornoj posjeti Ministarstvu vanjskih poslova BiH, Izvjestaj Ministarstva odbrane o izdatim
sigurnosnim dozvolama za 2011. godinu, lzvjestaj generelnog inspektora OSA BiH o Zalbama
podnesenim protiv OSA BiH u drugoj polovini 2011. godine, te Izvjestaj o bilateralnoj posjeti
izmedu parlamenta Republike Ceske i BiH. Za nekoliko izvjestaja sadinjeni su informativni
pregledi sa vrlo Sturim informacijama, dok za vec¢inu ostalih aktivnosti nema dostupnih javnih
podataka. Shodno tome, javnost je uskrac¢ena za informaciju u kojoj mjeri su ovi izvjestaji bili
adekvatno koncipirani, odnosno da li su ¢lanovi Komisije imali primjedbe i sugestije na

njihovu formu i sadrzaj.

Izvjestaj kojeg je sainila Komisija za nadzor nad radom OSA o obavljenoj nadzornoj posjeti
Ministarstvu vanjskih poslova BiH u 2012. godini je jedan od rijetkih izvjeStaja sa
prijedlogom zakljucaka. U Izvjestaju se navodi da je ,,razlog za ovu posjetu uslijedio u vezi sa
dopisom zamjenice ministra vanjskih poslova od 23.1.2012. godine, 0 uocenim
nepravilnostima u radu ovog Ministarstva““. Komisija za nadzor nad radom OSA je, na osnovu
ove primjedbe, sluzbeno posjetila predmetnu instituciju i zakljuéila da u ,,Ministarstvu
vanjskih poslova BiH nije doslo do povreda odredbi Zakona o zastiti tajnih podataka BiH po
pitanjima iz dopisa ali je istovremeno ustanovila druge nedostatke u primjeni Zakona o zastiti
tajnih podataka, posebno u smislu ispunjavanja uslova za certifikaciju Centralnog registra za
razmjenu povjerljivih podataka sa EU. O tom nalazu je pismeno obavijestila g. Zlatka
LagumdZziju, ministra vanjskih poslova, budu¢i da je u meduvremenu doslo do promjene

rukovodstva na ¢elu Ministarstva®.®®

lako se na nekim primjerima moZze konstatovati da su provodene odredene aktivnosti u
provodenju nadzora od Komisije, to ne opravdava ¢injenicu da Komisija za nadzor nad radom
OSA-e nije realizirala zakonsku obavezu shodno ¢lanu 19. Zakona o obavjestajno-sigurnosnoj
agenciji, nije uputila ni jedan prijedlog, izvjesStaj ili miSljenje u dalju parlamentarnu

proceduru, niti je u skladu s tim izvrSila izmjene i dopune Plana rada za 2012. godinu. Stoga

® Vidjeti u arhivi 6. sjednice, sluzbena stranica Komisije za nadzor nad radom OSA-e. Dostupno na:
https://www.parlament.ba/sadrzaj/komisije/zajednicke komisije/OSA nadzor/arhiva_sjednica/default.aspx?wsri
d=28&wsid=509&langTag=bs-BA&pril=b



https://www.parlament.ba/sadrzaj/komisije/zajednicke_komisije/OSA_nadzor/arhiva_sjednica/default.aspx?wsrid=28&wsid=509&langTag=bs-BA&pril=b
https://www.parlament.ba/sadrzaj/komisije/zajednicke_komisije/OSA_nadzor/arhiva_sjednica/default.aspx?wsrid=28&wsid=509&langTag=bs-BA&pril=b

se stiCe utisak da, usljed objektivnih ali i subjektivnih okolnosti, aktivnosti Komisije za
nadzor nad radom OSA nisu bile na o¢ekivanom nivou u provodenju sistematskog nadzora

nad obavjestajno-sigurnosnim sektorom u BiH.
IV. Uloga Parlamentarnih Komisija u sigurnosnom budzetskom ciklusu

Kao $to smo prethodno naglasili, Zajedni¢ka komisija za odbranu i sigurnost ima nadleznost
da razmatra i daje miSljenja 1 preporuke, izmjene i dopune budzeta za odbranu, dok
Zajednicka komisija za nadzor nad radom OSA-e daje miSljenje o detaljnom prijedlogu
budzeta OSA-e. U oblasti revizije godi$njih izvjeStaja koje parlamentu dostavlja Ured za
reviziju institucija BiH kompetencije za razmatranje dostavljenih materijala nalaze se u

nadleznosti Komisije za finansije 1 budzet.

Stoga je i Komisija za odbranu i sigurnost u ovom domenu vise orijentirana ka informisanju
javnosti o stanju finansijskog poslovanja institucija odbrane i sigurnosti. Tokom 2012. godine,
Predsjedavaju¢a Komisije za odbranu i sigurnost je u vise navrata javno ukazivala na rastuci
problem finansijske nediscipline u institucijama BiH, posebno istiCu¢i zabrinjavajuci nalaz o
Ministarstvu odbrane koje u zadnje tri godine prednjaci po najlosijim ocjenama Ureda za
reviziju. U dosadasnjoj praksi nije bilo zabiljezenih slu¢ajeva da su prema neodgovornim
nosiocima vlasti preduzete neke mjere koje bi bile adekvatne nalazima komisije. Nalazi i
misljenja Ureda za reviziju institucija BiH vezani su samo za pregled stanja i davanje
preporuka, dok su druge procedure u kompetenciji parlamentarnih komisija i nadleznih

agencija za sprovodenje zakona.

Sankcionisanje pojedinih institucija u prekomjernom trosenju budzetskih sredstava, izmedu
ostalog i Ministarstvu odbrane BiH, dalo je pozitivne rezultate tek u 2012. godini. Ovo je
uslijedilo zakljuckom Komisije za finansije 1 budZet, da se za tri institucije u budZetskoj 2013.
godini umanje pojedine budzetske stavke za 20%.', sto je odnosu na dosadasnju praksu,
pozitivan iskorak da se u skladu s nalazima parlamentarnih komisija preduzimaju konkretne

mjere ka sankcionisanju pojedinih institucija u prekomjernom troSenju budzetskih sredstava.

' Prijedlogom budzeta koji je u prvoj fazi razmatran od Komisije za finansije i budZet, usvojen je zakljudak
kojim se od Vije¢a ministara BiH trazi da saglasno odredbi ¢lana 16. (stav 4) Zakona o reviziji institucija BiH da
Ministarstvu odbrane, Ministarstvu vanjskih poslova i Ministarstvu za ljudska prava i izbjeglice BiH u stavci
troskovi reprezentacije umanji budzet za 20%. Vise o ovome vidjeti: Misljenju o Prijedlogu zakona o Budzetu
institucijaBiH i medunarodnih obaveza za 2013. godinu (Zapisnik sa 37. sjednice Predstavnickog doma PS BiH).




U pogledu nadzora nad budZzetom, Komisija za odbranu i sigurnost je tokom 2012. godine
dosegla veci nivo u odnosu na ostala radna tijela PS BiH. U raspravi o Prijedlogu zakona o
Budzetu institucija BiH i medunarodnih obaveza BiH za 2013. godinu, u dijelu koji se odnosi
na potrosacke jedinice odbrane i sigurnosti, Komisija je predlozila nekoliko amandmana, u
prvom redu da se iz novcanih sredstava u Prijedlogu budzeta institucija BiH, predvidenih za
rad MOBIH za 2012. godinu izdvoji iznos od 1.000.000 konvertibilnih maraka za koristenje
poligona za uni$tavanje nestabilnog MiMES-a u Glamoc¢u. Ostali amandmani se odnose na
povecanje budzetskih sredstava Granicnoj policiji u dijelu ,,nabavka materijala“ 1 Ministarstvu

odbrane u stavci ,,bruto plate i naknade*.

Kada je u pitanju kontrola nadzora nad budZetom OSA, postoje brojne nejasnoce u pogledu
ovog segmenta rada OSA. U odnosu na ostale institucije sigurnosnog sektora, Obavjestajno-
sigurnosna agencija BiH trenutno predstavlja najneistrazenije polje Ureda za reviziju. U
slu¢aju ove Agencije, praksa rada Ureda za reviziju doista je ograni¢ena. Postoji samo
djelimic¢an pristup informacijama o njezinom finansijskom poslovanju, a ¢injenica je da je ista
godisnji izvjestaj o radu Agencije posljednji put objavila 2007. godine. Javnost ostaje
uskracena za svaku vrstu informacije o finansijskom poslovanju Agencije i jedino su dostupne

obavijesti 0 tome da su i Komisija i Ured izvrSili svoje zakonom propisane obaveze.

Imajuci ovo u vidu, zakonodavna praksa kontrole budZetskih sredstava treba biti unaprijedena
kroz jacu ulogu nadleznih organa 1 institucija, u prvom planu Komisije za nadzor nad radom
OSA-e pri ¢emu bi najmanje jedan Clan komisije trebao obnasati funkciju eksperta u
ekonomskoj struci, a zatim i potpuno prestruktuiranje nadleZnosti generalnog inspektora
OSA-e, na nacin da ovaj organ djeluje izdvojeno iz ove institucije i da mu se pritom daju
nadleznosti za potpunu finansijsku reviziju OSA-e. Na ovaj nacin bilo bi realno ocekivati i
bolju kontrolu budzetskih sredstava a time i sankcionisanje odgovornih za nezakonito trosenje

budZzetskog novca.




V. Interakcija s vlastima, sigurnosnim sektorima i neovisnim nadzornim akterima

(ukljucujudi civilno drustvo i medije)

U toku 2012. godine, Komisija za odbranu i sigurnost je dijelom kroz odrzane radne sastanke,
posjete i radionice, ostvarila znacajnu saradnju sa domac¢im i1 medunarodnim predstavnicima u
BiH. Saradnja ove Komisije se najve¢im dijelom ocitovala sa predstavnicima iz institucija
sigurnosnog sektora i predstavnicima medunarodnih organizacija u BiH. Predstavnici medija i
civilnog drustva takoder imaju moguénost da svakodnevno prate rad Komisije i da po
njezinom pozivu ucestvuju na nekim od dogadaja koje povremeno Komisija organizuje.
Primjeri toga su dvije radionice koje je Komisija odrzala u III i IV kvartalu 2012. godine, na
kojima su izmedu ostalog prisustvovali predstavnici iz institucija odbrane i sigurnosti,
predstavnici obavjeStajnog sektora, predstavnici medunarodnih organizacija u BiH kao i

predstavnici nevladinog sektora.

U provodenju parlametarnog nadzora nad sigurnosnim sektorom Komisija je ostvarila
znacajnu interakciju sa brojnim predstavnicima iz institucija odbrane i sigurnosti, ali i Sire.
Kroz ovaj primjer, posebno isticemo saradnju Komisije sa TuZilaStvom BiH c¢lanovima
Komisije za sigurnost Parlamenta Federacije BiH, te ¢lanovima Komisije za sigurnost
Narodne skupstine Republike Srpske. Stalnim kontaktima i susretima sa predstavnicima
Misije OSCE-a, Staba NATO-a u BiH, EUFOR-a, USAID-a, diplomatsko-konzularnih
predstavniStava u BiH, predstavnicima parlamenata veéeg broja zemalja i njihovih radnih
tijela koja se bave pitanjem odbrane i sigurnosti, Komisija se izgradila u vrlo uspjes$nog i

prepoznatljivog ¢inioca u oblasti odbrane 1 sigurnosti u BiH.

Na ovom planu, evidentan je i napredak Komisije za nadzor nad radom OSA-e. U skladu s
planom rada za 2012. godinu Komisija je u planiranom vremenskom roku odrzala dvije
radionice koje se u direktnoj vezi sa demokratskim nadzorom obavjestajno-sigurnosnog
sektora. Na radionicama su imali moguénost ucestvovati predstavnici iz sigurnosnih agencija,
iz institucija odbrane i sigurnosti kao i predstavnici nevladinog sektora. Kroz ove radionice,
Komisija za nadzor nad radom OSA je pokuSala pribliZiti brojne probleme i nedorecenosti u
radu OSA, a naroito po pitanju finansijske revizije obavjeStajno-sigurnosnog sektora.

Kljuéni problem koji predstavlja prepreku u obavljanju revizorskih duZnosti Obavjestajno-




sigurnosne agencije je Zakon o zastiti tajnih podataka (ZOZTP). U c¢lanu 6. ZOZTPY moze se
vidjeti da postoji tek nekoliko ovlastenih institucija koje imaju pristup tajnim informacijama
radi vrSenja svojih duznosti, dok Ured za reviziju jo§ uvijek nije na ovoj listi. Ovog puta
Komisija za nadzor nad radom OSA obavezala se da ¢e u narednom periodu doprinijeti
kvalitetnijem postivanju i primjeni Zakona o zaStiti tajnih podataka BiH na nacin da ¢e kroz
odredene zakljucke podstaé¢i drzavna tijela da bolje i odgovornije primjenjuju ovaj zakon kao
da ¢e 1 sami teziti ka ostvarivanju efikasnog nadzora nad ObavjeStajno Sigurnosnom

agencijom BiH.

U odnosu na praksu iz ranijih godina, Komisija za nadzor nad radom OSA-e je u navedenom
vremenskom periodu napravila znacajan pomak i kada je u pitanju saradnja sa civilnim
drustvom. Ovaj vid saradnje je rezultirao organizovanjem radionice na temu ,,UceS¢e civilnog
drustva u nadzoru nad obavjestajno-sigurnosnim sektorom*, pri ¢emu je nekoliko domacih
nevladinih organizacija imalo priliku da, kroz pitanja i diskusiju sa ¢lanovima ove komisije,
se upozna sa praksom obavjestajno-sigurnosnog sektora u BiH. Posebna paznja skrenuta je na
specifi¢nosti rada Zajednicke komisije za nadzor nad radom OSABIH, njenim konkretnim
nadleznostima i dosadaS$njim nacinom rada, te relevantnim propisima koji reguliSu pitanja
zaStite tajnosti podataka. Nazalost, ovaj iskorak u otvaranju Komisije ostaje uskraéen za
ucinak koji je ostvaren u praksi. Naime, jedan od zaklju¢aka sa odrzane radionice odnosio se i
na to da ¢e Komisija insistirati da OSA BiH nakon nekoliko godina kona¢no imenuje
glasnogovornika ove institucije ali smo svjedoci da ova inicijativa nije zazivjela, a ne moze se

sa sigurno$¢u ni potvrditi da je ista i zvani¢no upu¢ena OSA-i BiH.

Imajuéi prethodno navedeno u vidu, moZzemo zakljuciti da su obje Komisije u ovom dijelu
napravile znacajan iskorak i ostvaruju redovne kontakte i saradnju sa predstavnicima domacih

1 medunarodnih institucija u BiH.

7 hitp://vww.msb.gov.ba/Zakoni/zakoni/?id=3403

V1. Institucionalni kapacitet (resursi, infrastruktura, stru¢nost)

Obzirom na institucionalne kapacitete koje posjeduju obje Komisije, njihov rad se moze
okarakterisati kao prilicno uspjesan. Institucionalni kapaciteti ovih komisija su vrlo
ograniceni, ali dijele sudbinu ostalih parlamentarnih komisija. Uz podrsku Zajednicke sluzbe
Parlamentarne skupstine BiH koja pruza logisticku podrsku radu Komisija, veoma znacajnu
podrsku i u materijalnom i u ekspertskom segmentu pruzaju medunarodne i meduvladine
organizacije. To su prvenstveno NATO §tab u Sarajevu, OSCE misija u BiH, Zenevski Centar
za demokratsku kontrolu oruzanih snaga, USAID, te Norveski institut za medunarodne
odnose. Svakako je bitna i podrSska na bilateralnoj osnovi koju pruzaju pojedine zemlje u

razmjeni iskustava i prenoSenju dobrih praksi.

Obje Komisije smjeStene su u svojim prostorijama, gdje na raspolaganju imaju potrebne
logisti¢ke resurse i1 koje im sluze za radne sastanke kolegija, dok su im za plenarne sjednice i

druge dogadaje na raspolaganju prostorije kojima upravlja Zajednic¢ka sluzba parlamenta.

Sekretarijati Komisija su tokom 2012. godine bili povremeno nepopunjeni, ali se to nije
odrazavalo na kontinuitet njihovog rada. Komisija za odbranu i sigurnost je tek krajem godine
zvani¢no popunila mjesto sekretara Komisije, ali su dva eksperta koja su uposlena u
sekretarijatu veoma uspjeSno obavljali sve stru¢ne i tehnicke poslove. U sekretarijatu
Komisije za nadzor nad radom OSA BiH situacija je bila nesto drugacija. U prvoj polovini
godine podrsku Komisiji pruzali su sekretar 1 struéni saradnik, dok je u drugoj polovini godine
ove poslove obavljala samo sekretarica Komisije jer je strucni saradnik prestao da vrsi ovu
duZnost. Treba napomenuti da su Komisijama na raspolaganju bile i usluge IstraZivackog

centra Parlamentarne skustine koje su 1 koristile u ovom periodu.

Moze se ste¢i dojam da i ove Komisije dijele sudbinu restriktivnih budzetskih ogranicenja kao
1 ostale sluZzbe unutar Parlamenta, ali su mozda u nesto boljem polozaju jer mogu racunati na
svrsishodnu pomo¢ vanjskih aktera. U svakom slucaju, trebalo bi pravovremeno zapoceti sa
pipremama da se ove Komsije finansijski i1 stru¢no osposobe za period kada ¢e se ova vanjska

podrska poceti smanjivati.




VI1I. Politicka kultura i politicka volja

(stranacke politike, stav ¢lanova komisije, uloga i uticaj predsjednika komisije)

Tokom 2012. godine politicka desavanja u BiH su protekla u zizi mnogobrojnih neslaganja i
prepirki izmedu vladajuéih struktura. Izvjestaj Evropske komisije o napretku BiH*®, ocijenio
je 2012. godinu jednom od najlosijih do sada, S§to u krajnjem slucaju ¢ini BiH jedinom
zemljom koja jo$ uvijek nije aplicirala za ¢lanstvo u evropskoj zajednici. Sama Cinjenica da je
drzavna vlast funkcionisala u tehnickom mandatu duze od godinu dana i da je formirana tek u
maju 2012. godine ukazuje na neozbiljnost vladaju¢ih struktura i njihovo neprimjereno
ponasanje. Brojni rokovi u ispunjavanju uslova integrativnih i reformskih procesa BiH
takoder su propusteni, dok pokusaji saradnje izmedu tri vladajuée strukture u BiH skoro da
nikada u potpunosti nisu urodili plodom. Iz ovih razloga, politi¢ka kultura u BiH preovladava

u vrlo specificnom izdanju.

Shodno tome ni ¢lanovi ovih komisija nisu mogli ostati imuni na utjecaje politickih elita i
unutraS$nja politicka deSavanja. Negativna politicka atmosfera medu vodeé¢im politickim
partijama u BiH se ¢esto prenosi i na Parlamentarnu skupstinu, $to je utjecalo na prohodnost
zakona, a samim tim zaustavljanja i blokiranja procesa euro-atlanskih integracija. Ti problemi
se javljaju, izmedu ostalog, i prilikom izglasavanja budZeta institucija Bosne i Hercegovine,
zatim u slucajevima imenovanja celnih ljudi sigurnosnih institucija, u procesu uniStavanja
naoruzanja itd. U takvim slu€ajevima imamo za posljedicu da nedostatak politicke volje
potice negativnu klimu koja se odrazava i na funkcionisanje parlamenta, pa se politi¢ki odnosi
pretpostavljaju stvarnim potrebama koje trebaju omoguciti unaprjedenje sigurnosnog

okruZenja 1 stvaranju pretpostavki za poboljSanje funkcionalnosti sigurnosnog sistema.

Unato¢ tome, Komisija za odbranu i sigurnost je nastojala kontinuirano djelovati u pravcu
poboljSanja svih segmenata odbrane 1 sigurnosti, naro€ito predlaganjem veceg broja

inicijativa, medu kojima su najznacajnije inicijative oko procesa rjeSavanja viska municije 1

9

minsko—eksplozivnih sredstava, provodenja parlamentarnih istraga®®, efikasnije primjene

http://www.nezavisne.com/novosti/bih/Ocekuje-nas-jedan-od-najgorih-izvjestaja-Evropske-komisije
159514.html

9 Na prijedlog Komisije za odbranu i sigurnost rezultirala je odluka oba doma PS BiH da se za potrebe istrage
kompletnog procesa uniStavanja municije, minsko-ekplozivnih sredstava, naoruzanja i vojne opreme formira
Istrazna komisija oba doma PS BiH koja se u dosadasnjem periodu doima kao vrlo predana u svom radu.
Istrazna komisija je zaduzena da o tome podnosi konacan izvjestaj domovima PS BiH. Vise o ovome vidjeti u
Zapisniku sa 21. sjednice Doma Naroda PS BiH.



http://www.nezavisne.com/novosti/bih/Ocekuje-nas-jedan-od-najgorih-izvjestaja-Evropske-komisije%20159514.html
http://www.nezavisne.com/novosti/bih/Ocekuje-nas-jedan-od-najgorih-izvjestaja-Evropske-komisije%20159514.html

zakonskih rjesenja po pitanju uvoza i izvoza naoruzanja i vojne opreme, statusa perspektivne i
neperspektivne vojne imovine, te ukazivanje na nepravilnosti u poslovanju pojedinih

institicija odbrane i sigurnosti u BiH.

Finansijska nedisciplina koja iz godine u godinu vidno dominira u radu nekih od ovih
institucija, takoder je bila predmetom razmatranja Predsjedavaju¢e Komisije za odbranu i
sigurnost DusSanke Majki¢. Predsjedavaju¢a Komisije je u viSe navrata upozoravala na
Cinjenicu prekomjernog troSenja budzetskih sredstava, te kritikovala pasivnost nadleznih
institucija u nekaznjavanju odgovornih osoba. I sama je istakla da je za ovu vrstu problema
jedina izlazna situacija dosljedno provodenje postojeéeg zakona (to jest Zakona o reviziji

institucija BiH), a ne usvajanje predlozenih izmjena i dopuna.

Na ove nepravilnosti nisu ostali imuni ni drugi ¢lanovi Komisije. Sefik Dzaferovi¢ (drugi
zamjenik Komisije u Predstavnickom domu PS BiH) je u raspravi o revizorskim izvjestajima
o finansijskom poslovanju institucija za 2011. godinu predlagao poslanicima da razmisle o
ideji uvodenja prekrSajnih prijava, kao nacina da se izade iz sadaSnje situacije koja se
ponavlja iz godine u godinu®. Beriz Belki¢, takoder ¢lan Komisije za odbranu i sigurnost u
viSe je navrata ukazivao na potrebu analize postojeceg zakona o reviziji institucija BiH, pri
¢emu je zbog nezakonitog troSenja budzetskih sredstava potrebno pribje¢i upotrebi

represivnih mjera.

Medutim, utjecaj ¢lanova Komisije ne moze biti efektivan ukoliko prethodno nema veéinske
politicke volje i ukoliko ne postoji saradnja i mogucnost da se zajedniCkim dogovorom
doprinese unapredenju sigurnosnog okruzenja u BiH. Ovo je ocigledno i na nekoliko
prethodnih primjera kada smo ukazali na proceduru razmatranja i usvajanja predlozenih
zakona u 2012. godini. Njithova prohodnost prilicno je otezana slabom koordinacijom 1
voljom poslanika zastupljenih u oba Doma PS, ograni¢enim resursima i u krajnjem slucaju
dominantnim politickim interesima. Na primjeru Komisije za nadzor nad OSA, takoder
imamo situaciju da su clanovi ove Komisije u aktuelnom sazivu, dijelom zbog politicke
situacije, bili onemoguceni da se u potpunosti posvete izvrSavanju planiranih obaveza. Osim
toga, Cesta pojava je da se aktivnosti ove ili drugih parlamentarnih komisija preklapaju sa
aktivnostima Domova Parlamentarne skupSstine 1 u vecini slucajeva, neki od uocenih problema

u radu institucija ostaju nedovoljno zapaZeni.




VIII. Kljuéna dostignuéa i slabosti u demokratskom nadzoru sigurnosnog sektora u

Bosni i Hercegovini

Parlamentarni nadzor nad sektorom sigurnosti u BiH otpoceo je tokom 2004. godine, tako da
jos uvijek ovaj vid nadzora mozemo posmatrati kao pocetni iskorak u razvoju demokratskih
procesa u Bosni i Hercegovini. Ovom razvoju pogoduje ¢injenica da je parlamentarni nadzor
uveden na osnovu najbolje prakse demokratskih principa, te su i njegovi temelji, uprkos
ideoloskom deficitu proslog politickog uredenja, kvalitetno postavljeni za ovaj vid nadzora i
kontole djelovanja izvrSne vlasti. Vjerovatno je to opredjelilo 1 usmjerilo clanove
parlamentarnih Komisija da u velikoj mjeri koriste alate koji su im na raspolaganju u nadzoru
sigurnosnih struktura, te svojim aktivnostima postizu zavidne rezultate u ovoj zahtjevnoj
oblasti. Nesebi¢nu ulogu u promovisanju njihovih aktivnosti vrse i predstavnici medunarodne
zajednice, koji svojim doprinosom u znacajnoj mjeri unaprijeduju rad parlamentarnih

komisija.

Komisija za odbranu i sigurnost je u posmatranom periodu ispunila vecinu planiranih
aktivnosti i svojom aktivnom ulogom i saradnjom sa drugim akterima promovisala ulogu
parlamentarnog nadzora nad sektorom sigurnosti. Proaktivan pristup Komisije bio je vidljiv
po pitanjima u kojim su ¢lanovi Komisije samostalno inicirali niz aktivnosti koje su imale za
cilj unaprijedenje sveukupnog ambijenta u kojemu djeluju sigurnosne institucije, te rjeSavanje
i ukazivanje na uocene probleme u djelovanju izvr$nih vlasti. U istom periodu Komisija za
nadzor nad radom OSA nije u potpunosti, kao $to je navedeno iz objektivnih i subjektivnih
okolnosti, ispunila svoj dio poslova na sistematskom pracenju rada institucija iz njihove
nadleZznosti. U pocetnom periodu njihovog rada provodene su odredene aktivnosti koje su
ukazivale na njihov kvalitetan odnos prema povjerenim nadleznostima ali razvoj dogadaja u
drugoj polovini godine ukazao je na odredene slabosti u provodenju nadzora nad obavjestajno

sigurnosnim sektorom.

Odredeni deficiti u radu ovih Komisija odnose se na njihovu transparetnost u radu, odnosno
dostupnost podataka za javnost. Premda Kosmija za odbranu i sigurnost vecinu svojih
aktivnosti dostavlja javnosti na uvid, ipak odredeni broj aktivnosti bez vidljivog razloga nije
dostupan javnosti. Mada se mora konstatovati da su sve sjednice komisije dostupne za
javnost, te svi zainteresovani mogu neposredno ostvariti uvid u aktivnosti ove Komisije. U

odnosu na rad Komisije za nadzor nad radom OSA, iz razumljivih razloga, njihov rad je




znatno manje dostupan javnosti ali ipak ima prostora za unaprijedenje njihove transparetnosti,
posebno ako se ima u vidu da je sama Agencija veoma zatvorena za javnost, te ona

predstavlja jedini vid informacija o radu OSA.

Unaprijedenje rada Komisija trebalo bi se ogledati i u ve¢em monitoringu nad provodenjem
odluka koje donose Komisije. Sti¢e se dojam da primjedbe i preporuke na koje ukazu
Komisije ne slijede i adekvatni odgovori institucija na koje se ove odluke odnose, pa bi
monitoring implementacije ovih odluka trebao biti pod ve¢om paznjom clanova komisija.
Ono $§to je pozitivno je da ¢lanovi Komisija o ovim pitanjima upoznaju javnost putem medija,
pa tako vrSe i dodatni pritisak na institucije da svoje poslove obavljaju na transparentan i
odgovoran nacin. Takoder je primjetan i nesto veci interes i aktivnosti Komisije za odbranu i
sigurnost u dijelu nadzora nad sektorom odbrane a u manjoj mjeri na sektor sigurnosti.
Predlozene odredbe Zakona o parlamentarnom nadzoru koji predvida uspostavu dva
pododbora, jedan za odbranu a jedan za sigurnost unutar Komisije, trebao bi unaprijediti i

ujednaciti ovaj vid nadzora sektora.

U odnosu na rad Komisije za nadzor nad radom OSA i dalje je primjetan nedostatak saradnje
ove Komisije sa drugim (izvr$nim) organima vlasti koji su uklju¢eni u proces rukovodenja i
kontrole rada OSA. Taj nedostatak je naizrazeniji u odnosu na pravovremeno usvajanje
Godis$nje platforme rada OSA, Sto u znatnoj mjeri oteZava rad Komisije, a 1 sam proces rada

Agencije dovodi u pitanje.

Neke od uocenih slabosti u radu ovih komisija ogledaju se i u nedostatku odgovarajucih
kapaciteta usljed preopterecenosti njihovih ¢lanova zadacima i obavezama, odnosno radu u
velikom broju drugih komisija. Stoga se i potpuno osposobljavanje kapaciteta sekretarijata

namece kao imperativ.

Takoder 1 na primjeru prijedloga Zakona o parlamentarnom nadzoru uocljivo je da ne postoji
potpuno izgradena svijest u institucijama izvrSne vlasti i1 javnosti o znacaju parlamentarnog
nadzora i kontrole. Veoma veliki broj komentara na Prijedlog zakona koje je dostavilo
Ministarstvo sigurnosti BiH, te nezainteresovanost javnosti za ovaj zakon, sigurno idu u
prilog o potrebi podizanja svijesti o znacaju demokratskog nadzora nad institucijama

sigurnosti.




IX. Preporuke za poboljSanje parlamentarnog uc¢inka

Na temelju sadinjenog nacrta godiSnjeg izvjestaja, idenificirali smo slijedece preporuke za
koje smatramo da bi doprinijele unaprijedenju parlamentarnog nadzora nad sektorom

sigurnosti:

1. Usvojiti Zakon o parlamentarnom nadzoru u oblasti odbrane i sigurnosti kojim bi se

detaljnije 1 kvalitetnije regulisao rad nadleznih komisija Parlamentarne skupstine.

2. Inicirati i donosenje Zakona o parlamentarnom nadzoru nad sigurnosno-obavjestajnim

sektorom.

3. Tokom godine izvrsiti evaluaciju ispunjavanja planiranih obaveza i prema potrebi

izvr$iti izmjene i dopune Plana rada.

4. Posvetiti viSe paznje transparetnosti rada Komisija i unaprijediti proces informisanja

javnosti o aktivnostima Komisija.

5. Unaprijediti promovisanje zna¢aja parlamentarnog nadzora u organima izvrSne vlasti

i javnosti.




X. Publikacije, izvjestaji i analize medunarodnih i nacionalnih organizacija koji su

znacajni za demokratsko upravljanje sigurnoséu

Devetomjesecni lzvjeStaj o radu Parlamentarne Skupstine BiH 01.01. — 30.09. 2012.,
Centri Civilnih Inicijativa, Sarajevo.

Grupa autora (2012) Komparativna analiza demokratskih performansi parlamenata
Srbije, BiH i Crne Gore: Studija o ja¢anju Parlamentarne Skupstine BiH, Sarajevo
IzvjeStaj o napretku BiH (2012) Evropska Komisija, Brisel.

IzvjeStaj o radu Komisije za nadzor nad radom OSA-e za 2011. godinu.

Izvjestaj o radu Komisije za odbranu i sigurnost za 2011. godinu.

Parlamentarna kontrola sektora odbrane i bezbjednosti u Crnoj Gori - Kako dalje ?
(2009) Institut Alternativa, Podgorica.

Plan rada Komisije za nadzor nad radom OSA-e za 2012. godinu.

Plan rada Komisije za odbranu i sigurnost za 2012. godinu.

Polugodi$nje izvjeS¢e o monitoringu rada Parlamentarne skupstine BiH za razdoblje
od 01.01.- 30.06.2012. Centri civilnih inicijativa.

Poslovnik Predstavni¢kog doma PS BiH i Poslovnik Doma naroda PS BiH.

Zapisnici sa plenarnih sjednica Predstavnickog doma i Doma naroda PS BiH.

